Сайрам ауданының Қоғамдық кеңесінің кезекті отырысының

	Өтетін уақыты:

2024 жылғы  4 – шілде 
сағат 15:30
	


	Өтетін орны:

Манкент ауылдық округнің әкімшілік ғимаратының мәжіліс залы



Отырысты Сайрам аудандық Қоғамдық кеңестің төрағасы
М.Есалиев ашып, жүргізіп отырды.

І. ТЫҢДАЛДЫ: М.Есалиев: Құрметті қоғамдық кеңестің кезекті отырысына қатысушылар! 
Отырысқа аудандық Қоғамдық кеңестің мүшелерінен  адам қатысып отыр, белгілі себептермен қатыспағандар саны . Қоғамдық кеңес мүшелері, мекеме және бөлім басшылары қатысып отыр. Отырысты бастауға толық негіз бар. 
Бүгінгі Қоғамдық кеңес отырысының КҮН ТӘРТІБІНЕ төмендегі  мәселелер енгізілді:
1.«Сайрам ауданы аумағында көшпелі сауданы жүзеге асыру үшін арнайы бөлінген орындарды және немесе маршруттарды айқындау туралы» №460 қаулысының күші жойылды деп тану туралы» қаулы жобасына қортынды беру туралы.
         Баяндамашы:Сайрам аудандық кәсіпкерлік және ауыл шаруашылығы бөлімінің басшысы Баходир Олжаев
         2.2023 жылдың қаңтар – тамыз айлары аралығында тұрғындарға көрсетілген мемлекеттік қызыметтердің заңнама  және  қағида (стандарт, регламент) талаптарына сәйкес көрсетілуі, негізсіз бас тартуларды болдырмау халыққа ақпараттық түсіндіру жұмыстары.   
          Баяндамашы: Сайрам ауданының құрылыс, сәулет және қала құрылысы бөлімінің басшысы Ибрагимов Алибжан
       3.Сайрам ауданының құрылыс, сәулет және қала құрылысы бөлімінің сыбайлас жемқорлыққа қарсы іс қимыл мәселелері бойынша атқарған жұмыстары туралы есебі. 
            Баяндамашы:  Сайрам ауданының құрылыс, сәулет және қала құрылысы бөлімінің басшысы Ибрагимов Алибжан
        4.2023 жылдың қаңтар – тамыз айлары аралығында тұрғындарға көрсетілген мемлекеттік қызыметтердің заңнама  және  қағида (стандарт, регламент) талаптарына сәйкес көрсетілуі, негізсіз бас тартуларды болдырмау халыққа ақпараттық түсіндіру жұмыстары.   
          Баяндамашы: Сайрам ауданының жер қатынастары бөлімінің басшысы Жунисбеков Амангелді
[bookmark: _Hlk170890328]         5.Сайрам ауданының жер қатынастары бөлімінің сыбайлас жемқорлыққа қарсы іс қимыл мәселелері бойынша атқарған жұмыстары туралы есебі. 
            Баяндамашы: Сайрам ауданының жер қатынастары бөлімінің басшысы Жунисбеков Амангелді
6.Манкент ауылдық округінің идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы  алдын  алу   туралы есебі.   
            Баяндамашы: Манкент ауылдық округінің әкімі Сайтмұратов Әбдіғани
      7. Жібек жолы ауылдық округінің идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы  алдын  алу   туралы есебі.   
              Баяндамашы: Жібек жолы ауылдық округнің әкімі Тұраров Алмас
          
          Төраға, М.Есалиев: Күн тәртібіне қосымша ұсыныстарыңыз бар ма? Егер ұсыныстарыңыз жоқ болса, бекітілсін десеңіздер дауысқа саламын.
           Қарсы? (Жоқ)
           Қалыс? (Жоқ)
          Енді отырыстың регламентін бекітіп алуымыз керек. Баяндамашыларға 10 минут, ал сұрақ пен ұсынысқа 3 минутқа дейін уақыт беріледі. Дауысқа саламын. 
           Қарсы? (Жоқ)
           Қалыс? (Жоқ)
 
Күн тәртібіндегі мәселелерді талқылауға көшеміз:
          1)Баяндамашы Сайрам аудандық кәсіпкерлік және ауыл шаруашылығы бөлімінің басшысы Баходир Олжаев
 «Сайрам ауданы аумағында көшпелі сауданы жүзеге асыру үшін арнайы бөлінген орындарды және немесе маршруттарды айқындау туралы» №460 қаулысының күші жойылды деп тану туралы» қаулы жобасына қортынды беру туралы.
            Төраға, М.Есалиев: Қоғамдық кеңес мүшелері сұрақ жауапқа көшсек. Құрметті кеңес мүшелері! сұрақтарыңыз бар ма?

Төраға, М.Есалиев: Сұрақтарыңыз болмаса, Құрметті қоғамдық кеңес мүшелері. Баяндаманы назарға алып, қорытынды берілсін дегендеріңіз дауыс берулеріңізді сұранамын. Қарсы? Жоқ. Қалыс? Жоқ. 

          2)Баяндамашы:  Сайрам ауданының құрылыс, сәулет және қала құрылысы бөлімінің басшысы Ибрагимов Алибжан
Сайрам аудандық құрылыс, сәулет және қала құрылысы бөлімінде                        6 мемлекеттік қызмет түрі жүргізіледі. 
       1.Сәулет-жоспарлау тапсырмасын беру;       
       2. Мекен-жай ақпараттық жүйесінен анықтама беру;       
       3.Құрылыстың эскиздік жобасын бекіту 
       4.Реконструкциялауға (қайта жоспарлауға, қайта жабдықтауға) шешім беру       
       5.Жылжымайтын мүлікке құқықтарды мемлекеттік тіркеу 
       6. Объектілерді кейіннен кәдеге жаратуға (құрылыстарды бұзуға) рұқсат беру 
       Аталған мемлекеттік қызметтер «Қазақстан Республикасының сәулет, қала құрылысы және құрылыс қызметі туралы» 2001 жылғы 16 шілдедегі №242 Заңына, Қазақстан Республикасының Ұлттық эканомика министрінің 2015 жылғы 30 қарашадағы «Құрылыс саласындағы құрылыс салуды ұйымдастыру және рұқсат беру рәсімдерінен өту қағидаларын бекіту туралы» №750  бұйрығы және Қазақстан Республикасының 2013 жылғы 15 сәуірдегі «Мемлекеттік көрсетілетін қызметтер туралы» Заңына, Қазақстан Республикасы Индустрия және инфрақұрылымдық даму министрінің м.а. 2020 жылғы 30 наурыздағы «Қазақстан Республикасының аумағында жылжымайтын мүлік объектілерінің мекенжайын айқындау бойынша анықтама беру» туралы № 168 бұйрығына сәйкес жүзеге асырылады.  
Аудан аумағында салынып жатқан және салынуы жоспарланған объектілер мен кешендердің құрылысына рұқсат беру, олардың сыртқы келбетін заманауи талапқа сай жүргізу, ауданның әлеуметтік эканомикалық көрсеткішін арттыру үшін аудан аумағындағы құрылысы аяқталған тұрғын үйлер мен коммерциялық нысандарды есепке алу және мекенжай анықтамасын  беруде бөлім мамандары тарапынан уақытылы және сапалы қызмет көрсетіледі.
Аудандық құрылыс, сәулет және қала құрылысы бөлімі басшысының 08 қараша 2023 жылғы №223Н бұйрығы негізінде Сыбайлас жемқорлық тәуекелдеріне ішкі талдау жүргізілді. Нәтижесінде:   
 Сәулет-жоспарлау тапсырмасын беру бойынша қазіргі таңға 311 СЖТ берілді, оның ішінде; 219-тұрғын үй; 92-коммерциялық нысандар;4-мемлекеттік мекемеден .
       2. Мекен-жай ақпараттық жүйесінен анықтама беру; 427 анықтама берілді.
       3.Құрылыстың эскиздік жобасын бекіту қызметі бойынша 137 эскиздік жоба бекітілді, 82-тұрғын үй құрылысына; 55 - коммерциялық нысандар үшін
       4.Реконструкциялауға (қайта жоспарлауға, қайта жабдықтауға) шешім беру бойынша өтініштер түспеді.
       5.Жылжымайтын мүлікке құқықтарды мемлекеттік тіркеу бойынша 1872 нысан есепке алынды; 133 -коммерциялық нысандар; 1739-тұрғын үй. 
       6. Объектілерді кейіннен кәдеге жаратуға (құрылыстарды бұзуға) рұқсат беру қызметі бойынша 42  нысанға шешім шықты.
Бөлімде мемлекеттік қызметтерді көрсету барысында мерзімінен кешігу фактілері анықталмады
-мемлекеттік қызметтерді халыққа қол жетімді ету үшін сәулет саласында көрсетілетін мемлекеттік қызметтерді түсіндіру тақырыбында бұқаралық ақпарат құралдарында мақалалар жарияланып, аудан әкімдігінің сайтында барлық қағидалар жарияланды. Сонымен қатар, Халыққа қызмет көрсету орталығы қызметкерлерімен бірлесе отырып, (мамыр, қараша айында) бөлімде көрсетілетін мемлекеттік қызметтерді алу стандартын аудан тұрғындарының арасында насихаттау үшін дөңгелек үстел ұйымдастырылды.
Қараша айында аудан әкімі орынбасары А.Өсербаевтың басшылығымен ауыл округі әкімдері, бөлім басшылары, ХҚКО мамандарының қатысуымен мемлекеттік қызметтерді алу бойынша Заңға енгізілген өзгерістерді түсіндіру мақсатында жиналыс өткізілді.  
Бөлім қызметкерлерінің мемлекеттік қызмет көрсету саласында біліктілігін арттыру үшін 2023 жылдың маусым айында  мемлекеттік қызметтер көрсету саласындағы 1 қызметкер біліктілігін арттыру үшін оқыту семинарына жіберілді.
Түркістан облысының цифраландыру, мемлекеттік қызметтер көрсету және архивтер басқармасы тарапынан жүргізілген ішкі мемлекеттік бақылау барысында анықталған кемшіліктер бойынша бөлімнің сәулет секторының меңгерушісі Ұ.Мамутовқа 13.03.2023 жылы №05ЖҚ бұйрығымен  тәртіптік шара көрілді.
          Төраға, М.Есалиев: Қоғамдық кеңес мүшелері сұрақ жауапқа көшсек. Құрметті кеңес мүшелері! сұрақтарыңыз бар ма?
           Б.Айтбаев: Қарамағыңызда қанша қызметкеріңіз бар келісім шарт бойынша жұмыс жасайтын?
        А.Ибрагимов: құрылыс, сәулет және қала құрылысы бөлімінде 9 адам келісім шарт бойынша жұмыс жасайды. 
          Төраға, М.Есалиев: Сұрақтарыңыз болмаса, Құрметті қоғамдық кеңес мүшелері. Баяндаманы назарға алып, қорытынды берілсін дегендеріңіз дауыс берулеріңізді сұранамын. Қарсы? Жоқ. Қалыс? Жоқ. 
           
           3)Баяндамашы:Сайрам ауданының жер қатынастары бөлімінің басшысы Жунисбеков Амангелді



Жер учаскелерін түгендеу бойынша

 2024 жылдың 5 айында Сайрам ауданы әкімінің 2024 жылғы 11 қаңтардағы №4 өкімімен бекітілген жер учаскесін түгендеу, жер учаскелерін заңсыз иелену мен өз бетінше құрылыс жүргізу деректерінің нақты санын анықтау мақсатында құрылған жұмысшы топпен бірқатар жұмыстар атқарылды. 
    	Нәтижесінде 69 - кәсіпкерлік және 25 мал қора құрылыстары жүргізілгені анықталған. 
          Меншік құқығын тануға жататын – 609 тұрғын үй, ауыл шаруашылық мақсатындағы шаруа қожалықтарының жерлеріне 605 тұрғын үй құрылыстарын жүргізілгені анықталып отыр. Елді мекен шегінен тыс салынған 33 тұрғын үй және қызыл сызыққа салынған 15- кәсіпкерлік нысандар анықталған. 
         Сайрам ауданы аумағы бойынша заңсыз салынған нысандардың жалпы саны 1331 дана. 
	Қазіргі таңда Қазақстан Республикасы Ауыл шаруашылығы министрлігінің Жер ресурстарын басқару комитеті Түркістан облысының жер ресурстарын басқару департаментіне шара қолдану үшін хаттар жолдануда.

     
           Мемлекет меншігіндегі жер учаскелеріне сауда-саттық (аукцион) арқылы құқықтар табыстау бойынша: 
Қазақстан Республикасы Ауыл шаруашылығы министрінің                          2021 жылғы 15 қазандағы «Жер учаскелерін немесе жер учаскелерін жалға алу құқығын сату жөніндегі сауда-саттықты (конкурстарды, аукциондарды) мемлекеттік мүлік тізілімінің веб-порталында электрондық түрде ұйымдастыру мен өткізу қағидаларын бекіту туралы» № 297 бұйрығына сәйкес, аудан аумағынан 1 жер учаскесі сауда-саттықа шығарылды. Жалпы                    жер учаскесінің бастапқы кадастрлық құны 3 млн. теңге құрап, аукцион нәтижесімен жеңмпаздар анықталып 31 млн. теңгеге сатылып берілді. 
Бұдан бөлек, шаруа немесе фермер қожалығын, ауыл шаруашылығы өндірісін жүргізу үшін ауыл шаруашылығы мақсатындағы жер учаскесіне уақытша өтеулі жер пайдалану (жалға алу) құқығын беру жөніндегі Қазақстан Республикасының Жер кодексінің 43-1, 48 баптары және Ауыл шаруашылығы министрінің 20.12.2018 жылғы №518  бұйрығының қағида талаптарына сәйкес, ауыл шаруашылығы мақсатындағы 1 жер учаскесін қайта айналымға шығару мақсатында конкурс ұйымдастырылып 1 жер учаскесіне жеңімпаздар анықталды.

Жайылым жерлерді мемлекет меншігіне қайтару бойынша

	Сайрам ауданының жайылымдық жер қоры 31 462 га құрайды. 
Аудан тұрғындарын жайылыммен қамту мақсатында аудан аумағында жайылымдық алқаптарды ауданның арнайы жер қорына қайтару жұмыстары назардан тыс қалмай, тұрақты жүргізілуде.
        Түркістан облысының жер қатынастары басқармасымен 2024 жылға жайылымдарды қайтару бойынша бекітілген жоспарда 500 га қайтару белгіленген болса, бүгінгі күнге 137 га жайылымдық алқап қайтарылып, қайтару жұмыстары атқарылуда. Қайтарылған жайылымдық алқаптар ауылдық округ әкімі аппараты ММ-не ауыл тұрғындарының малын жаю үшін тұрақты пайдалануға берілуде.  

Мемлекеттік көрсетілетін қызметтер туралы

Сайрам аудандық жер қатынастары бөлімімен 2024 жылдың 5 айында жалпы  мемлекеттік қызмет көрсетілген. Бөлімнен тікелей көрсетілген мемлекеттік қызмет жоқ. 
Электронды портал арқылы «Жер учаскелерін қалыптастыру жөнінде жерге орналастыру жобаларын бекіту» бойынша көретілген мемлекеттік қызметтер саны – 1562, оның ішінде 1365 жоба бекітілген, бас тартылғаны – 11; «Жер учаскесінің нысаналы мақсатын өзгертуге шешім беру» бойынша көрсетілген мемлекеттік қызметтер саны – 11, оның ішінде бас тартылғаны – 8, нысаналы мақсатын өзгетріге 3 қаулы қабылданған, қызмет көрсетушінің кеңсесі арқылы "Жер учаскелерінің бөлінетіндігі мен бөлінбейтіндігін айқындау" қызметі бойынша 175  қызмет көрсетіліп, оның ішінде 154 өтініш бойынша келісім беріліп, 21 өтініш қанағаттандырусыз қалдырылды.

Аудандық жер комиссиясы және жерге қатысты қаулылар туралы

Аудан бойынша 2024 жылдың 5 айында 11 рет аудандық жер комиссиясының отырысы өтіп, 323 өтініш қаралды. Комиссия отырысында жер учаскесін беру және жер учаскесінің нысаналы мақсатын өзгерту туралы қабылданған қорытындыларды ауылдық округ әкімдеріне тұрақты түрде жолданып отырды. Осы қорытындылар негізінде жер учаскесінің нысаналы мақсатын өзгерту және басқа мақсаттар туралы аудан әкімдігінің қаулылары жобасы дайындалған.  
	
Келісім шарттар туралы

Сайрам аудандық жер қатынастары бөлімі мен заңды және жеке тұлғалар арасында 2024 жылдың 5 айында 310 дана жер телімін жалға беру туралы типтік шарты, 130 дана жер учаскесін сатып алу-сатудың келісім шарты жасалып, жер сатудан бюджетке 140,0  млн теңге қаржы түскен. 

  Төраға, М.Есалиев: Қоғамдық кеңес мүшелері қолымызда мәлімет бар, сұрақ жауапқа көшсек. Құрметті кеңес мүшелері сұрақтарыңыз бар ма?
          Төраға, М.Есалиев: Сұрақтарыңыз болмаса, Құрметті қоғамдық кеңес мүшелері. Баяндаманы назарға алып, қорытынды берілсін дегендеріңіз дауыс берулеріңізді сұранамын. Қарсы? Жоқ. Қалыс? Жоқ. 

           4)Баяндамашы: Манкент ауылдық округінің әкімі Сайтмұратов Әбдіғани
Манкент ауылдық округі екі елді мекеннен тұрады: Манкент және Аққала елді мекендері. 
Жалпы ауылдық округте бүгінгі таңда 6058 аулада 35367 тұрғын, 25 ұлт өкілдері мекендейді. Басым көпшілігі өзбек ұлтының өкілдері - 97,5%.
Манкент ауылдық округінің ұлттық құрамы:
Қазақтар-535, орыстар-46, өзбектер-34348, әзербайжан-240, турік-59, парсы-51, татар-20, қырғыз-10, күрді-13, тәжік-9,ұйғур-8, украин-4, кәріс-4, белорус-3, неміс-3, хазар-3, болгар-2, қарашай-2, араб-2, армян-1, қарақалпақ-1, дунган-1, грузин-1, коми-1, мордвин-1.
Манкент ауылдық округінде ұлтаралық татулықты сақтау, кез келген кикілжін оқиғаларды болдырмау, олардың алдын алу және жол бермеу бойынша жұмысшы топ құрылып, құрамынаауылдың беделді азаматтары, зиялы қауым өкілдері, көше комитеті төрағалары, аудандық мәслихат депутаттарыжәне ауылдық полиция қызметкерлеріенгізілген.
Манкент ауылдық округінде ұлтаралық татулықты сақтау, кез келген кикілжін оқиғаларды болдырмау, олардың алдын алу және жол бермеу бойынша жұмысшы топтың жұмыс жоспары бекітіліп, жұмыс атқаруда және тұрақты түрде (ай сайын)жиналыстар өткізілуде.
Бірнеше рет көршілес Ақсукент, Жібек-Жолы, Қарабұлақ, Қарасу ауылдық округінің ауыл билері және беделді азаматтарымен біргелікте дастархан басында басқосу ұйымдастырылды.
Манкент ауылында ұлтаралық келіспеушілік келтіруі мүмкін деген проблемалық мәселелер:
1. Манкент және Жібек-Жолы ауылдық округтерінің шекарасында малдарды жаю кезінде тұрғындардың егістік жерлеріне мал кіріп кетуінен келіспеушіліктер орын алуы мүмкін.
2. Манкент және Сиқым ауылдарындағы егістік алқаптарды суғару кезінде ағын су мәселесінде таластар туындауы мүмкін. 
3. Манкент ауылында орналасқан дәмханаларға көрші ауылдардың тұрғындары келеді, ішіп алып мас халде кафеге ақша төлемеу нәтижесінде келіспеушілік шығуы мүмкін.
4. Көрші ауылдармен көкпар ойындары барысында этностар арасында келіспеушілік туындауы мүмкін.
Басқосу барысында ауылдық округтердегі жергілікті тұрғындар арасында достық қарым-қатынас орнатуға, ұлтаралық татулықты сақтауға, тұрғындар арасында туындаған даулы мәселелерді шешугеауыл әкімдерімен бірге ауыл билері, ақсақалдар, мешіт имамдары бірлесе жұмыс атқаруға келісілді.
Бүгінгі таңда Манкент ауылдық округіндегі барлық 14мектеп қазақ және өзбек тілдерінде оқытады, 1 мәдениет үйі, 2 кітапхана халыққа қызмет көрсетуде. Ұлтаралық татулықты нығайту тақырыптарында 2 елді мекенде  4 баннер орналастырылған. 
Манкент ауылдық округінде ауылдық өзбек этномәдени бірлестігі бар, төрағасы –Байменов Шаполат.Ауылдағы өзбек этностарының өкілдері мемлекет саясатын қолдап, аудан аумағындағы барлық іс-шараларға, қоғамдық жұмыстарға белсенді қатысады, мемлекеттік мерекелерге концерттік номерлерімен қатысып, өз өнерлерін көрсетіп отырады. 
	Бүгінгі күнге шиеленіс тудыратын түрлі ұлттар арасындағы қылмыстық іс-әрекеттер фактілері тіркелмеген. Ауылдық округ бойынша қоғамдық-саяси ахуал тұрақты.

Терроризм мен экстремизмнің алдын алу бойынша Манкент ауылдық округі аумағындаатқарылып жатқан 
жұмыстар туралымәлімет


Манкент ауылдық округі аумағында діни экстремизм мен терроризмнің таралуының алдын алу және дін саласындағы тұрақтылықты қамтамасыз ету мақсатында ауылдық округтегі ақпараттық насихаттау тобы құрамы құрамында ауыл әкімі, аудандық ішкі саясат бөлімі, аудан прокуратурасы және ауыл әкімшілігінің мамандары, жергілікті учаскелік полиция инспекторы, ауыл биі, мешіт имамдары және белсенді азаматтар енгізіліп жұмыс атқаруда. 
2023 жылдың қараша айына дейін ауылдық округі аумағында - 34 мешіт болған. Қараша айында 13 мешіттің мәртебесі намазханаға ауыстырылып, қазіргі таңда 21 мешіт және 23 намазхана жұмыс атқаруда. Ауыл аумағындағы адам көп шоғырланатын және жұма намаздары оқылатын мешіттерге бейне камералар орнатылған. Аудандық терроризмге қарсы комиссиясы жұмысшы тобы отырысының хаттамалық тапсырмасы негізінде бүгінгі таңда жекеменшік үй маңында ашылған 2 намазхананы жабуға аудандық АТК комиссиясына және ішкі саясат бөліміне ұсыныс берілді. 
Ауылдық округ аумағында діни ахуалды реттеу мақсатында ағымдағы жылы ауылдық округіндегі ақпараттық насихаттық тобы жергілікті тұрғындармен және теріс діни ағым мүшелерімен әкімшілік ғимаратында 7 рет және дәстүрлі емес діни ағым идеологиясы таралуына ықпал ететін 4 кәсіпкерлік нысандарда жалпы кездесулер өткізіп, «Діни экстремизм және терроризмның алдын алу, теріс діни ағымдардан, секталардан сақтану»  тақырыптарында  түсіндірме жұмыстары жүргізілді. 
«Дәстүрлі емес діни ағымдардың ең қатерлі құралы, ол-ғаламтор», «Теріс радикалды уағызшыларды тыңдаудан сақтандырамыз» тақырыптарында Манкент ауылында 3 баннер, Аққала ауылында 1 баннер орнатылды. Жергілікті баспасөз «Мәртөбе» және «Сайрам Садоси» газеттерінде теріс ағымдардың ықпалынан сақтану және дәстүрлі дінімізді ұстану тақырыбындағы мақалалар жарияланды. Манкент ауылдық округі әкімшілігінің Фейсбук әлеуметтік желісіндегі ресми парақшасында «Дін мәселелерін зерттеу орталығы»  тарапынан берілген 152 материал жарияланды. 
Түркістан облысы терроризмге қарсы комиссиясы аппаратымен берілген нұсқамаға сәйкес, ауылдық АНТ тобы мүшелері тарапынан шет елдердегі теологиялық оқу орындарында оқудың қауіптілігі туралы Манкент ауылдық округіндегі жалпы орта білім беру мекемелерінде 18 рет кездесулер өткізіліп, онда жоғары сынып оқушылары және ауыл жастары  арасында шетелдік діни оқу орындарында бейресми негізде білім алудың қауіптілігі және келешегі жоқ екені туралы түсіндірме жұмыстары жүргізілді.
Сонымен қатар, білім беру мекемелерінде білім министрінің бұйрығын және мектепішілік Ережелерін сақтау, діни үлгідегі киім киюді шектеу бойынша мектептерде орамал тағатын оқушыларға және ата-аналарына түсіндіру  жұмыстары жүргізілу нәтижесінде оқу жылы басында 106 оқушы болса бүгінгі таңда 38 орамал тағатын оқушы қалды. Басым көпшілігі Әл Фараби атындағы жекеменшік мектеп оқушылары.  
Кәзіргі кезде ауыл тұрғындары және жастары арасында радикалды көзқарас туғызатын себептерден бірі әлеуметтік желілерде діни экстремистік және террористік мазмұндағы материалдар болып табылады. 
Дін аралық, ұлтаралық алауыздықты тудыратын материалдарды әлеуметтік желілер арқылы тарату, аталған материалдарды әлеуметтік желілерлердегі жеке парақшаларында сақтау және жариялау қылмыстық жауапқа тартылу мүмкін екендігі туралы ауыл тұрғындарына ҰҚК қызметкерлері, ішкі саясат бөлімі және ауыл әкімшілігінің мамандары тарапынан тұрақты түрде түсіндіру жұмыстары жүргізілуде.  
Сонымен қатар, Қазақстан Республикасы аумағында тыйым салынған діни экстремистік ұйымдар және қылмыстық жауапкершілік туралы ақпараттық материалдар 500 дана бүктемелер ауыл тұрғындарымен мешіт жамағаттарына таратылды.
Бүгінгі күнге дейін Манкент ауылдық округінің 6 азаматы ҚР қылмыстық кодексінің 174 және 256 баптары бойынша қылмыстық жауапқа тартылып, сотталған. Олар: Завурбеков Октам Маккамбаевич, Хайтметов Маъмуржан Шерматович, Момишев Жахонгир Холматович, Максадкулов Анартай Анварбекович, Розакулов Суннатулла Ниязкулович, Ташметов Нурмахаммад Шадиматович. Ағымдағы жылдың 26 маусым күні терроризмді насихаттау бабымен тағы екі азамат тұтқынға алынды.
Қазіргі таңда Манкент ауылдық округі аумағында деструктивті «сәләфи» діни ағымын ұстанушы 160 азамат тізімде тіркелген. 
2023 жыл барысында «сәләфилік» деструктивті діни ағымын ұстанушылармен 316 рет жеке кездесулер өткізіліп, нәтижесінде 19 азамат теолог-мамандардың оң қорытындысын алып, дәстүрлі исламға бет бұрды. 
Ағымдағы жылдың 6 айында «сәләфи» діни ағымын ұстанушы азаматтармен 157 рет жеке кездесулер өткізілді, 9 азамат теолог-мамандардың оң қорытындысын алып, дәстүрлі бағытқа бейімделді.
	Жоғарыдағы  аталған  барлық  жұмыстар ҰҚК Түркістан облысы бойынша Департаментінің Сайрам аудандық бөлімінің өкілдері, облыстық «Дін мәселелерін зерттеу орталығының» теолог мамандары, Сайрам аудандық ішкі саясат бөлімінің мамандары, ауыл имамдары және ауылдық округі әкімі аппаратының қызметшілерімен бірлесе жоспарлы түрде атқарылуда.


Манкент ауылдық округі аумағында Заңсыз ойын бизнесімен күрес. Заңсыз ойын бизнесі қылмыстарының алдын алу
бойынша атқарылып жатқан жұмыстар туралы
БАЯНДАМА

Манкент ауылдық округі аумағындағы қоғамдық тәртіппен азаматтардың қауіпсіздігін қамтамасыз ету, құқықбұзушылықпен қылмыстың алдын алу бойынша қоғамдық кеңес құрылып, ауыл әкімшілігінің қызметкерлері, аудандық полиция басқармасының учаскелік полиция инспекторлары, ауыл биі, ардагерлер кеңесінің төрағасы, әйелдер кеңесінің төрайымы және ауыл округінің беделді азаматтары құрамында жұмысшы топ құрылып жұмыс атқаруда.
Бүгінгі таңда ауылдық округтегі жергілікті учаскелік полиция пунктінде 7учаскелікинспектор қылмысқа қарсы күресте қоғамдық тәртіпті қамтамасыз етуде. Ауылдық округ аумағындағы 52 көше бар. Барлығына учаскелік полиция инспекторлары бекітіліп, тұрғындармен тығыз байланыста жұмыс атқаруда. 2023 жыл көлемінде  Манкент ауылдық округі аумағында 74 қылмыс тіркелген болып, оның 67-ы ашылған, ашылу пайызы 90,5 %  құрап отыр. 2024 жылдың 5 айында 15 қылмыс тіркелген, оның 13-і ашылған, ашылу пайызы 86,6 %. 
Жасөспірімдер арасында қылмыстарының алдын алу мақсатында жұмысшы топ мүшелерімен берге ауыл округі аумағында түнгі рейдтер ұйымдастырылуда. Түнгі 22.00-ден кейін ауыл әкімшілігі және жергілікті учаскелік полиция инспекторлары ауыл тұрғындары, әсіресе жастар көп жиналатын орындарда болып, іс-шара барысында беймезгіл жүрген жасөспірімдер мен жастарға заң талаптары түсіндіруде.
Ауылда ойын–сауық орындарына жататын 1 компьтерлік ойын клубы «HYPER» бар болып, жоғарыда аталғандай үнемі бақылауда. Жыл басынан бері жастар мен жасөспірімдер арасында құқықбұзушылық пен келеңсіз жағдайлардың алдын алу мақсатында әкімшілік қызметкерлері, кемелетке толмағандардың істері жөніндегі полиция инспекторлары, мектеп директорларының тәрбие ісі жөніндегі орынбасарларымен бірге 6 рет рейдтік іс-шаралар ұйымдастырылды.

Аумақта қоғамдық тәртіпті сақтау мақсатында халық көп шоғырланатын жерлерде құқық бұзушылықтың алдын алу мақсатында бейнебақылау камералары орнатылған.

           5)Баяндамашы: Жібек жолы ауылдық округнің әкімі Тұраров Алмас
          Жібек жолы ауылдық округі әкімі апппараты Қазақстан Республикасының «Мемлекеттік қызмет туралы» және «Жергілікті мемлекеттік басқару және өзін-өзі басқару туралы» Заңдары және Ауылдық округ әкімдерінің функционалдық міндеттеріне сәйкес Қазақстан Республикасы Президенті Жарлықтарының, Үкімет Қаулыларының, облыс, аудан әкімдерінің шешімдері мен өкімдерінің орындау мақсатында ауыл тұрғындарымен бірлесе отырып жұмыстар жүргізуде.
Ауылдық округі Жібек жолы, Сиқым, Машат елді мекендерінен тұрады.  Аумағында 12 ұлт өкілінен құралған - 6058 халық мекендейді. Оның ішінде: қазақтар – 48,9%, өзбектер – 40,7%, түріктер – 5,7%, орыстар - 3%, әзербайжандар – 0,67%, белорустар – 0,52%, украиндер – 0,16%, немістер – 0,08%, туркмендер – 0,07% және басқа ұлт өкілдері – 0,2%.
       Ауыл округі аумағында діни тұрақтылықты тұрақтандыру бойынша тұрақты жұмыстар жүргізілуде. Бүгінгі күнге ауыл округінде 4 мешіт жұмыс жасауда. Тапсырмаға сәйкес ауыл округіндегі «Алакөз», «Аққала», «Ислам», «AL-MAJID» мешітеріне бейнекамералар орнатылып іске қосылды.  Жұма-намазында мешіттерге келесіндегідей жамағат жиналады: «Ислам» мешітінде – 70 адам, «Алакөз» мешітінде – 30 адам, «AL-MAJID» мешітінде – 30 адам.
Деструктивті діни ағымдағы азаматтар және шетелде діни білім алып жатқан азаматтар жоқ. Қоғамдық саяси ахуал тұрақты.
      Ұлтаралық татулықты сақтау және қақтығысқа айналу жағдайының алдын алу бойынша арнайы топ құрылып, әлеуметтік желілерде көз жеткізбей жалған ақпарат таратпау жұмыстары атқарылуда.
	Жібек жолы ауылдық мәдениет саласы бойынша 2022 жылы хор үйірмесі ашылды және көркем сөз оқу, би, ән, домбыра «Ақ отау» асыл әжелер үйірмесі тұрақты түрде жұмыс атқаруда. Мерекелер қарсаңында ҰОС ардагерлері, оған теңестірілгендерге, аналар мен аталарымызға, мүгедектерге, жалғызілікті қарияларға қайырымдылық акциясы ұйымдастырылып демеушілер және кәсіпкерлер тарапынан сый-сияпаттар жасалынды. 2024 жылы қыстың күндері боранды қар жауып, жол бойында қалған 50 азаматты “Ислам” мешітіне орналатырылып, ыстық тамақ, жататын орындармен қамтамасыз етілді. Жібек жолы, Сиқым, Машат ауылы тұрғындары бірлесіп жол бойында қалған жүк автокөліктері мен жүргізушілерге ыстық тамақ, сусындар жеткізуді қамтамасыз етті.
2024 жылы 15 ақпан, ауған соғысы ардагарлеріне, 8 наурыз мерекесі ардақты аналарға, 22 наурыз мерекесі Сиқым, Машат ауылдырында мерекелік іс-шаралар, концерттік бағдарламалар ұйымдастырылды.
         Мереке күндерінде іс-шаралар ұйымдастырылып, көпбалалы, тұрмысы төмен отбасылар, карттар және мүмкіндігі шектеулі азаматтарға дастархан жайылып, сый-сияпаттар табысталды.
Ұлтаралық татулықты және діни тұрақтылықты қамтамасыз ету мақсатында Жібек жолы ауылдық округінде тұрақты түрде ауыл тұрғындарымен жиналыстар мен кездесулер өткізіліп, онда түсіндіру жұмыстары жүргізіледі.






















ҚОРЫТЫНДЫ:

         Сайрам аудандық Қоғамдық кеңесі  ШЕШІМ  ЕТТІ:

                  1.«Сайрам ауданы аумағында көшпелі сауданы жүзеге асыру үшін арнайы бөлінген орындарды және немесе маршруттарды айқындау туралы» №460 қаулысының күші жойылды деп тану туралы» қаулы жобасына қортынды беру туралы.
         2.2023 жылдың қаңтар – тамыз айлары аралығында тұрғындарға көрсетілген мемлекеттік қызыметтердің заңнама  және  қағида (стандарт, регламент) талаптарына сәйкес көрсетілуі, негізсіз бас тартуларды болдырмау халыққа ақпараттық түсіндіру жұмыстары. 
       3.Сайрам ауданының құрылыс, сәулет және қала құрылысы бөлімінің сыбайлас жемқорлыққа қарсы іс қимыл мәселелері бойынша атқарған жұмыстары туралы есебі.
        4.2023 жылдың қаңтар – тамыз айлары аралығында тұрғындарға көрсетілген мемлекеттік қызыметтердің заңнама  және  қағида (стандарт, регламент) талаптарына сәйкес көрсетілуі, негізсіз бас тартуларды болдырмау халыққа ақпараттық түсіндіру жұмыстары. 
         5.Сайрам ауданының жер қатынастары бөлімінің сыбайлас жемқорлыққа қарсы іс қимыл мәселелері бойынша атқарған жұмыстары туралы есебі.
6.Манкент ауылдық округінің идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы  алдын  алу   туралы есебі.  
      7. Жібек жолы ауылдық округінің идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы  алдын  алу   туралы есебі.   
              
   
Сайрам аудандық Қоғамдық 
кеңестің төрағасы 			                 	                     М.Есалиев 

